
ESTE ANO ADÍCASE O DÍA DAS LETRAS AO ESCRITOR DA TERRA CHÁ LUGUESA, MANUEL MARÍA FER-
NÁNDEZ TEIXEIRO, MEMBRO DA REAL ACADEMIA GALEGA, QUE DESTACOU POLO SEU CARÁCTER COM-
BATIVO E POLO SEU COMPROMISO POLÍTICO COA CULTURA E O IDIOMA GALEGO.

MANUEL MARÍA COA SÚA DONA, SALETA GOY, NUNHA HOMENAXE ORGANIZADA POLA ASOCIACIÓN CULTURAL MONTE BLANCO
DE O COUTO-PONTECESO. MAIO 1993

MANUEL MARÍA NACEU EN OUTEIRO DE REI, LUGO, O 6 DE OUTUBRO DE 1929. ERA FILLO DE DOUS
LABREGOS: ANTONIO FERNÁNDEZ E PASTORA TEIXEIRO, QUE AÍNDA TERÍAN TRES FILLOS MÁIS: XOSÉ
MARÍA, ANTÓN MARÍA E XESÚS MARÍA.

ANTONIO FERNÁNDEZ, PAI DE MANUEL MARÍA, EXERCEU DE ALCALDE DE OUTEIRO DE REI NOS ANOS
DA GUERRA CIVIL E NA POSGUERRA, ATA O ANO 1943, UNS MESES ANTES DA SÚA MORTE.

OS SEUS PRIMEIROS ESTUDOS REALÍZAOS NA ESCOLA DE OUTEIRO DE REI E NA LOCALIDADE VECIÑA
DE RÁBADE. É NA ESCOLA DESTA VILA ONDE DESCOBRE A LITERATURA GALEGA. O MESTRE ADICABA
AS TARDES DOS SÁBADOS Á LECTURA DE POEMAS E CONTOS EN GALEGO.

OS INICIOS DOS ESTUDOS DE BACHARELATO EN LUGO COINCIDEN COA MORTE DO PAI.
DO CUSTE DA ESTANCIA FAISE CARGO O SEU TÍO CREGO, DON XOSÉ, QUE O METE INTERNO DURAN-
TE UN ANO NA ACADEMIA GALICIA, DIRIXIDA POLOS IRMÁNS MARISTAS.

NO ANO 1949 MANUEL MARÍA INTERVÉN COMO CONFERENCIANTE NO CÍRCULO DAS ARTES DE LUGO.
ESTE MESMO ANO EDITA, COA AXUDA DUN AMIGO, A REVISTA XISTRAL, ADEMAIS DE REMATAR O SEU
PRIMEIRO LIBRO DE POEMAS «MUIÑEIRO DE BRÉTEMAS».

DURANTE A SÚA ESTANCIA EN LUGO COÑECE A UXÍO NOVONEYRA, CO QUE COMPARTE ESTUDOS E
PROXECTOS LITERARIOS E CO QUE MANTERÁ UNHA GRAN AMIZADE DURANTE TODA A SÚA VIDA.
OS DOUS FORMARÁN PARTE DA TERTULIA LITERARIA DO CAFÉ MÉNDEZ NÚÑEZ, DE LUGO.

EN 1950 PUBLICA «MUIÑEIRO DE BRÉTEMAS», O SEU PRIMEIRO LIBRO DE POEMAS.
CON ESTE LIBRO MANUEL MARÍA CONVERTEUSE NO POETA MÁIS NOVO QUE PUBLICABA EN GALEGO
NA POSGUERRA.

EN SANTIAGO, DURANTE A REALIZACIÓN DO SEU SERVIZO MILITAR, ACUDE Á TERTULIA DO CAFÉ «ES-
PAÑOL» EN COMPAÑÍA DE UXÍO NOVONEYRA, QUE TAMÉN FACÍA O SERVIZO MILITAR.
NO «ESPAÑOL» ENTRA EN CONTACTO CON OTERO PEDRAIO, RAMÓN PIÑEIRO, SABELL, MASIDE...

VOLTA A LUGO E, DESPOIS DE TRABALLAR BREVEMENTE EN RADIO LUGO, APROBA OS EXAMES PARA
PROCURADOR DOS TRIBUNAIS, ESCOLLENDO MONFORTE DE LEMOS PARA COMEZAR A EXERCER A
SÚA PROFESIÓN.

EN 1959 CASA CON SALETA GOY NA CAPELA DO PERPETUO SOCORRO DA IGREXA DA MILAGROSA, EN
LUGO, NUNHA CERIMONIA ÍNTIMA CELEBRADA ÁS OITO DA MAÑÁ.

11



LETRAS GALEGAS, 2016

 C
A

R
L

O
S

 G
A

L
L

E
G

O
 D

O
M

ÍN
G

U
E

Z

M
AN

UE
L 

M
AR

ÍA

EN MONFORTE MANUEL MARÍA DÁ CLASES DE LITERATURA NA ACADEMIA BALMES AO TEMPO QUE
TRABALLA NA EMISORA DE RADIO NUNHA SECCIÓN SEMANAL DE TEMÁTICA LOCAL E ESCRIBE COLA-
BORACIÓNS XORNALÍSTICAS.

MANUEL MARÍA, MILITANTE NACIONALISTA GALEGO, ESTIVO IMPLICADO EN NUMEROSOS MOVEMEN-
TOS REIVINDICATIVOS DE LABREGOS, DE ESTUDANTES, DE ENSINANTES E DE OBREIROS, COLABO-
RANDO CON NUMEROSAS ASOCIACIÓNS CULTURAIS GALEGAS E CREANDO OUTRAS NOVAS.

EN 1970 MANUEL MARÍA FOI NOMEADO ACADÉMICO «CORRESPONDENTE» DA REAL ACADEMIA GALE-
GA. CINCO ANOS DESPOIS, POR CARTA PUBLICADA NA PRENSA, RENUNCIA  A ESE POSTO, DISCON-
FORME COA POLÍTICA CULTURAL QUE ESA INSTITUCIÓN ESTABA A LEVAR A CABO.

NAS PRIMEIRAS ELECCIÓNS MUNICIPAIS DEMOCRÁTICAS, EN 1979, MANUEL MARÍA PRESENTOUSE
COMO CABEZA DUNHA CANDIDATURA NACIONALISTA(BN-PG), CHEGANDO A SER CONCELLEIRO E PA-
SANDO A FORMAR PARTE DA CORPORACIÓN MUNICIPAL DE MONFORTE.

EN SETEMBRO DE 1970, MANUEL MARÍA E SALETA ABREN EN MONFORTE A LIBRARÍA XISTRAL, ADICA-
DA AO LIBRO GALEGO, ASÍ COMO Á VENDA DE DISCOS E CERÁMICA DE SARGADELOS.
A LIBRARÍA SERVIRÁ COMO LUGAR DUNHA TERTULIA LITERARIA E POLÍTICA.

NO ANO 2003, CON 73 ANOS DE IDADE, INGRESOU NA REAL ACADEMIA GALEGA COMO MEMBRO NUME-
RARIO. PRONUNCIOU O DISCURSO «A TERRA CHÁ: POESÍA E PAISAXE» QUE FOI RESPONDIDO POR
XOSÉ LUÍS MÉNDEZ FERRÍN.

MANUEL MARÍA FALECEU NA CORUÑA, CIDADE Á QUE SE TRASLADARA DESPOIS DA SÚA XUBILACIÓN,
UN 8 DE SETEMBRO DE 2004. OS SEUS RESTOS REPOUSAN NO CEMITERIO DE SANTA ISABEL NO
CONCELLO DE OUTEIRO DE REI.

«O BIGOTE DE MIMÍ» É UN LIBRO INFANTIL ESCRITO POR MANUEL MARÍA E ILUSTRADO POR XAQUÍN
MARÍN NO QUE SE CONTA A HISTORIA DUN GATO MANSO, AGARIMOSO E MOI PRESUMIDO AO QUE OS
RATOS LLE TIÑAN UN MEDO ENORME.

Mimí, cando non está a xogar co seu
bo amigo Fiz, anda a perseguir ra-
tos e todo o tempo que lle queda li-
bre dedícao a enfeitar o bigote que,
igual que os seus ollos, é verde, azul
e acastañado. A súa vaidade e os
enredos do Fiz son malos consellei-
ros e, como nós sabemos o que lle
pode ocorrer a un gato sen bigote, a
piques está de se converter no ca-
zador cazado.

GALICIA

NO LIBRO DE MANUEL MARÍA «OS SOÑOS NA GAIOLA» RECÓLLENSE MEDIO CENTO DE POEMAS ADI-
CADOS AOS MÁIS PEQUENOS. O LIBRO ÁBRESE CON DOUS POEMAS ADICADOS A GALICIA.
ESTE LIBRO CONVERTEUSE NUN CLÁSICO DA NOSA LITERATURA INFANTIL.

Galicia docemente
está ollando o mar:
ten vales e montañas
e terras pra labrar!

Ten portos, mariñeiros,
cidades e labregos
cargados de traballos,
cargados de trafegos!

Galicia é unha nai
velliña, soñadora:
na voz da gaita rise,
na voz da gaita chora!

Galicia é o que vemos:
a terra, o mar, o vento...
Pro hai outra Galicia
que vai no sentimento!

Galicia somos nós:
a xente e máis a fala.
Se buscas a Galicia
en ti tes que atopala!


